
మన్నారుదాసవిలాసము











	మ.	
పఱఁగన్ జైత్రుఁడు నవ్యచూతలతికాపాణిగ్రహం బందుచున్

మెఱయన్ వల్లికలున్ దరువ్రజములున్ మెచ్చొందఁగా నచ్చటన్

దెఱఁగొప్ప న్నిజపాణిపల్లవములన్ దీవ్యన్నవామోదముల్

నెఱయం దాల్చిన సేసఁబ్రా లనఁగఁ గన్పించెన్ బ్రసూనావళుల్.

	క.	
బాహుబలశాలి మరుఁ డు

త్సాహంబున జగము గెలువఁ దరలెడుచో స

న్నాహంబుఁ దెల్పు తద్ఘన

కాహళికారవము లనఁ బికధ్వను లెసఁగెన్.

	తే.	
కొమరు మీరిన నవపల్లవముల కాంతి

గాటమౌ సాంధ్యరాగంబుకరణి మించ

నపుడుఁ గనిపించె నందంద యందముగను

దారకంబు లనంగను గోరకములు.



	 8







	క.	
తరుణీజనమానమద

ద్విరదంబుల మద మడంపఁ దివురు మరునికిన్

దర మగు రత్నాంకుశముల

మురువున గనుపట్టె నపుడు మోదుగుమొగ్గల్.

	తే.	
మలయనిలయానిలుం డను మంత్రవాది

యచట భ్రమరాక్షసరముఁ ద్రిప్పుచును మఱియుఁ

బొసఁగ గుసుమపరాగంబుభూతిఁ జల్లి

సల్పె యువతిమానగ్రహోచ్చాటనంబు.

	లయగ్రాహి.	
చల్లనిసమీరములు మెల్లనె దిగంతముల నల్లుకొని పాంథతతియుల్ల మగలించెన్

సల్లలితచూతముల నెల్లెడల మెండుకొని మొల్లముగఁ బల్కు పికము ల్లలిఁ జెలంగెన్

గొల్ల లగు కల్వచెలి యల్లుని నిశాతతరభల్లము లనన్ వికచమల్లికలు మీరెన్

బల్లవసుమప్రచురవల్లికలఁ దాపుకొని పెల్లుగను దేఁటిగమి తెల్లమిగ మ్రోసెన్.

					వర్గం: 	అచ్చుదిద్దబడినవి




				

			
			
		

		
			

		 ఈ పేజీలో చివరి మార్పు 1 ఫిబ్రవరి 2021న 08:31కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

